
1. Вовед 
Концептот на еднакви можности означува дека жените и мажите треба да имаат еднакви права на човечки, социјален, економски и културен развој, како и подеднакво право на глас во општествениот и во политичкиот живот. Еднакви можности за жените и за мажите претставува отсуство на пречки за економско, политичко и социјално учество врз основа на полот. Тоа значи промовирање на начелото за воведување на еднакво учество на жените и на мажите во сите области од јавниот и од приватниот сектор, еднаков статус, еднаков третман во остварувањето на сите права и во развојот на нивните индивидуални потенцијали преку кои тие придонесуваат во општествениот развој, како и еднаков пристап и еднакви придобивки од резултатите произлезени од тој развој. 
Податоците на глобално ниво зборуваат за сè уште постојната нееднаква дистрибуција на ресурси, права и моќ помеѓу мажите и жените. Имено, жените сè уште се соочуваат со нееднаквости во однос на можностите за вработување, добивање плата, пристап до правото на здравје и негово остварување, правата во бракот и семејството итн. Речиси  во сите сфери на општественото живеење пристапот до ваквата дистрибуција на ресурси и моќ најчесто го имаат мажите. Непочитувањето на женските човекови права подеднакво се случува како на ниво на законски прописи така и во примена на секојдневните обичајни правила на однесување (доследно почитување на обичајните практики многу често водат кон ограничување на правата на жените).

Родовата еднаквост во Република Македонија претставува законска обврска, таа е дел од Програмата на Владата за периодот 2017 – 2020 година и тоа е обврска за државата која произлегува од агендата за одржлив развој до 2030 година.
Еднаквите можности на жените и мажите во Република Македонија се регулирани  со Уставот како највисок правен акт, но и во голем број на закони се внесени одредби со кои се забранува дискриминацијата врз основа на пол и одредби со кои се инкорпорира родовиот концепт во домашната законска регулатива.   Во  2006 година е донесен првиот посебен Закон  со кој е зајакната законската регулатива во однос на еднаквите можности и родовата рамноправност. Со цел  усогласување на македонското законодавство со Acquis Communautaires, во 2012 година подготвен е нов Закон за еднакви можности на жените и мажите.
Со донесувањето на Законот за изменување и дополнување на Законот за еднакви можности на жените и мажите (Службен весник бр.166/2014) се создаде правен основ  за подготовка и донесување на подзаконски акти со кои се овозможува успешна реализација на предвидените законски решенија и спроведување на обврските кои произлегуваат од законот од страна на одговорните субјекти за воспоставување на еднакви можности на жените и мажите на национално и локално ниво. Со цел да се постигне  Стандардизиран модалитет на известување за спроведувањето на  Законот за еднакви можности на жените и мажите, донесени се следниве правилници: за формата и содржината на годишниот извештај за резултатите од примената на посебните мерки за воспоставување на еднакви можности на жените и мажите и начинот на спроведување на планот за   имплементација  на посебните мерки; за формата и содржината на  извештајот  за работа на координаторот за еднакви можности на жените и мажите во единиците на локалната самоуправа; за формата и содржината на  извештајот за работа на координаторот и заменик координаторот за еднакви можности на жените и мажите во органите на државната управа (Сл. весник бр. 46/2015).

Овој Годишен Извештај е подготвен и се доставува согласно член 12 став 1 алинеја 14  од Законот за еднакви можности на жените и мажите ( ‘”Службен весник на РМ ”201/2015 – пречистен текст)

1.1 Приоритети на Владата на Република Македонија за еднаквите можности 

Генералниот приоритет на Владата на Република Македонија од Програмата за работа на Владата 2017-2020 е дека Владата на Република Македонија ќе води политика на унапредување на правата на жените и зголемување на нивното учество во политичкиот, економскиот и јавниот живот. За таа цел ќе воспостави посебно владино тело за родова рамноправност кое ќе се грижи за имплементација на родовата перспектива во креирање на политиките и буџетите. 

Во таа насока Владата на Република Македонија во 2018 година го усвои и Националниот акциски план за родова еднаквост 2018-2020 во кој генерално се содржани следните приоритети: 

1. Воспоставување на ефективен и ефикасен систем на постигнување родова еднаквост преку функционални механизми за поддршка на национално и локално ниво, хармонизирани индикатори за мерење на прогрес на родова еднаквост и обезбедена родово разделенa статистика; 
2. Примена на родово-одговорното буџетирање при креирањето на политиките и програмите; 
3. Подигната јавната свест за препознавање на различни форми на насилство врз жените и зајакнување на капацитетите на институциите при постапувањето за заштита на овие жртви; 
4. Хармонизирање на законодавството со ЕУ и меѓународните стандарди;  

5. Подобрување на степенот на родова еднаквост во приоритетни тематски области, односно во областа на здравството, образованието и вработувањето; 

6. Негување/Градење на култура на еднакви можности и промоција на еднаков третман и недискриминација врз основа на пол. 
2. Анализа на состојбата со еднаквите можности на жените на мажите на национално ниво и локално ниво во Република Македонија за 2017 година по клучни области, според последни официјални податоци
2.1 Демографски податоци и население (превземено од Државен завод за саттистика- извештај изработен во 2017 година)

Според процената на населението (состојба 31.12.2017), во Република Македонија има 2 075 301 жители. Процентуалното учество на жените и на мажите во вкупното население е речиси подеднакво, 49.9 % од населението се жени, a 50.1% се мажи или 997 жени на 1000 мажи. 
Во однос на старосната структура, македонското население сè повеќе старее. Во периодот од 2006 до 2017 година, учеството на женското младо население на возраст од 0 до 14 години е намалено од 18.9% на 16.5 %, а учеството на женското старо население на возраст од 65 и повеќе години е зголемено од 12.5 % на 15.2%. Во старосната група од 65 години и повеќе се 20% повеќе од мажите. Податоците покажуваат дека жените живеат скоро 4.0 години подолго од мажите, т. е 77.5 години, а мажите 73.4 години (2016).
Според вредноста на тоталната стапка на фертилитет (ТФР) во 2016 година која изнесува 1.50 (живородени деца на една жена), жените во Македонија сè почесто се одлучуваат да раѓаат само по 1 или 2 деца. 
Според возраста на мајката, во 2017година, најголемо учество, односно 34.7% 

се живородени деца од мајки на возраст од 25 до 29 години. Просечната возраст на мајката при вкупниот број на раѓања е 28.9 години, а 27.2 години при првите раѓања. Во 2017 година се регистрирани 20 живородени деца од мајки на возраст под 15 години. Бројот на вонбрачните живородени деца изнесува 2 534 дете, или 11.6% од вкупниот број на живородени деца се вонбрачни. Како резултат на одложувањето на стапувањето во брак во повозрасните години во 2017 година, просечната возраст при склучување на прв брак е 26.6 години за невестата и 29.3 години за младоженецот. Промените во старосната структура на населението имаат своја рефлексија врз бројот на умренитe лица во државата. Просечната возраст кај умрените од женски пол изнесува 77.5 години, односно 71.1 години кај лицата од машки пол. Салдото на надворешните миграции (разликата меѓу бројот на доселените и бројот на отселените лица) во 2017 година изнесува 2202 лица, т.е. 1 080 жени и 1 122 мажи. 
2.2 Образование и комуникации 
Во основното и во средното образование, од година во година се забележува истата полова структура меѓу учениците. Бројот на ученичките кои продолжуваат од основното образование во средно образование се намалува, додека бројот на машките ученици се зголемува. Бројот на учениците кои го прекинале образованието е незначителен (и кај ученичките и кај учениците), и во основното и во средното образование изнесува 1%. Во високото образование, од година во година, во половата структура се  забележува дека на факултетите се запишуваат повеќе жени. Исто така, повеќе жени се запишуваат на втор и на трет циклус на студии, а овој сооднос се однесува и на завршените студенти на прв, втор и трет циклус.

Запишани ученици и студенти во образовниот процес и нето-стапки на запишување
	
	Број на Ученици 
	Структура по пол 
	Нето стапка на запишување

	
	Женски 
	Машки 
	Женски 
	Машки 
	Женски 
	Машки 

	
	2015/2016

	Основно  образование
	89 949
	96 043
	48
	52
	90
	90

	Средно образование
	38 330
	41 965
	48
	52
	71
	73

	Високо образование
	31 840
	25 331
	56
	44
	31
	23

	
	2016/2017

	Основно  образование
	93 334
	99 381
	48
	52
	94
	94

	Средно образование
	36 038
	40 356
	48
	52
	71
	74

	Високо образование
	31 334
	24 370
	56
	44
	31
	22


Извор: Државен завод за статистика 
	
	Женски 
	Машки

	
	2015/2016

	Од основно во средно  образование
	90
	97

	Од средно во високо образование
	75
	64

	
	2016/2017

	Од основно во средно  образование
	99
	107

	Од средно во високо образование
	81
	65


Ученици кои го продолжиле образованието, проценти

Извор: Државен завод за статистика 

Лица кои рано го напуштаат образованието
	 
	2015
	2016
	2017

	Жени
	12.9
	10.9
	8.7

	Мажи
	10
	8.9
	8.3


Учество на лицата на возраст од 18 до 24 години кои немаат никакво или имаат најмногу основно образование, во однос на вкупната популација од истата возрасна група. Извор: ДЗС, Анкета за работната сила
Учеството на жените во вкупниот број на корисници на интернет во 2016 година изнесувало 48.7%, а на мажите 51.3%. Податоците по образование покажуваат дека најголемо користење на интернет е забележано кај населението со завршено високо образование и тоа кај жените изнесува 94%, додека кај мажите 93%. Процентот на редовно користење на интернет е најмал кај населението со завршено основно образование каде што само 43 % од жените и 46% од мажите редовно користат интернет.

2.3 Застапеноста на жените на Пазарот на труд 

Вработеноста во Република Македонија се карактеризира со многу неповолна полова структура. Оваа структура е непроменета во еден подолг временски период, пред сè, поради нестабилните економско-социјални услови во земјата и неусогласеноста на расположливите и потребните профили на пазарот на труд.

Структурата на невработени во Република Македонија според Агенцијата за вработување во декември 2017 година кај жените изнесува 41% и е значително пониска во споредба со онаа кај мажите која изнесува 59%. Структурата на други лица кои бараат работа по пол, кај жените е пониска и изнесува 47%, а забележливо е повисока кај мажите и изнесува 53%. 

Превземено од Агенција за вработување на Република Македонија/ податок за декември 2017
Според Анкетата за работната сила, 2017, населението на возраст над 15 години изнесувало 1 679 935 лица, од нив 56.8 % биле активни и учествувале на пазарот на трудот, додека 43.2 % биле надвор од активното население, односно биле неактивни.
Население во Република Македонија на возраст над 15 години според економската активност *
	
	Вкупно
население
	
	Работна сила
	
	Неактивно
население

	
	
	вкупно
	вработени
	невработени
	

	
	
	
	
	
	

	
	
	
	
	
	

	Вкупно
	1 679 935
	954 212
	740 648
	213 564
	725 723

	мажи
	840 798
	582 773
	450 261
	132 512
	258 025

	жени
	839 138
	371 439
	290 387
	81 052
	467 698


*Поради пресметките од примерокот и извршените заокружувања на пресметаните резултати на единици, понекогаш се можни мали отстапувања на оцените на вкупното од резултатите добиени со сумирање на одделни ставки што ги сочинуваат збировите
  Работоспособно население, жени, структура, 2017

Вработени
34.6%
Неа ктивни
55.7%
Невработени
9.7%
Највисока стапка на невработеност се забележува кај лицата на возраст од 15 до 24 години и изнесува 46.7, кај мажите стапката на невработеност изнесува 45.7, додека кај жените 48.6.
Според полот, најголеми разлики има помеѓу мажите и жените на возраст од 25 до 49 години, односно разликата помеѓу стапката на вработени мажи и жени изнесува 19.9 процентни поени, додека најмала е кај вработените мажи и жени на возраст од 65 и повеќе години.
Бројот на лицата кои се вклучени во категоријата на неактивно население изнесува 725 723. Од нив, 35.6 % се мажи и 64.4 % се жени, при што се забележува зголемено учество на женската популација. Анализата според возрасните групи наведува на заклучок дека најголем дел од неактивното население, 30.5 %, е на возраст од 65 и повеќе години.
	
	
	
	
	
	
	
	
	
	
	
	
	
	Неактивно население
	
	
	
	
	
	
	
	

	
	Возраст
	
	
	
	
	
	
	
	
	
	
	
	
	
	
	
	
	
	
	
	
	
	
	
	

	
	
	
	вкупно
	мажи
	
	
	жени
	
	структура/
	структура/
	структура/

	
	
	
	
	
	
	
	
	
	
	
	вкупно
	мажи
	
	
	жени

	
	
	
	
	
	
	
	
	
	
	
	
	
	
	
	
	
	
	
	
	

	
	Вкупно
	725 723
	258 025
	467 698
	
	100.0
	100.0
	100.0

	15-24
	179 023
	80 050
	98 974
	
	24.7
	31.0
	21.2

	25-49
	153 372
	28 598
	124 774
	
	21.1
	11.1
	26.7

	50-64
	171 784
	50 262
	121 522
	
	23.7
	19.5
	26.0

	65+
	
	221 544
	99 114
	122 430
	
	30.5
	38.4
	26.2


Од податоците се забележува голема неактивност на жените на пазарот на трудот, 64.4% од неактивното население се жени. 

Според податоците добиени од истражувањето „Жените на пазарот на трудот: Стереотипи и предизвици“, спроведено од  FINANCE THINK, Институтот за економско истражување и политики Скопје, главни причини за неактивност се следниве:  34,5% од жените изјавиле дека главна причина за неактивноста се обврските во домаќинството и грижата за децата и постарите лица. 17,4% изјавиле дека имаат здравствени проблеми кои ги спречуваат да работат или пак да бараат работа. Другите две големи категории се оние кои изгубиле надеж дека ќе најдат работа (изјавено од 16,3%) и оние кои одговориле дека никогаш не работеле па затоа веруваат дека не се доволно квалификувани (10.3%). Впрочем, овие категории на неактивни жени кои искажуваат обесхрабреност да бараат работа треба да бидат цел на јавните политики кои целат кон  зголемување на учеството на жените на пазарот на труд. Неразвиените флексибилни форми на работа и растојанието на работното место од домот имаат многу мала значајност. Спротивно на широко распространетите верувања, паричните дознаки кои жените ги примаат од странство се идентификувани од само 3,3% како причина за неактивност.
Повеќето анкетирани (60.3%) се согласиле дека обврските во домаќинството (вклучително и грижата за децата) се главна пречка за нивната активност. Сепак, многу жени (55%) изјавуваат дека веруваат дека не располагаат со соодветни вештини / квалификации за да се вработат. Половина од неактивните жени се сложуваат дека недостатокот на флексибилни работни можности ги оддалечуваат од пазарот на труд, додека 45% се пожалиле на немањето капацитети кои нудат грижа за децата.

2.4 Пристап на жените до здравствени услуги 
Правото на здравје и здравствена заштита е основно човеково право. Ова право, опфаќа право на здравствена заштита и пристап до установите за лекување. Најважен дел од остварување на правото на здравје, во прв ред, се правата на пациентите. Праксата досега покажува дека жените не го остваруваат во целост ова право и често се жртви на нефункционално здравство, а особено жените припадници на помалите етнички заеднци и жените во руралните средини. Важно е да се нагласи дека во оваа област недостасуваат официјални податоци од страна на државните институции.
Од извештаите на граѓанскиот сектор за пристапот на жените до здравстевни услуги констатирано е дека во  35 општини  во Р. Македонија нема матични гинеколози, а во 29 општини нема доволен број на матични гинеколози согласно на Уредбата за мрежата на здравствени установи на Владата на Р. Македонија. Оваа состојба значително го отежнува пристапот на жените до гинеколошките здравствени услуги на примарно ниво. Имено редовните превентивни гинеколошки прегледи водат кон унапредување на здравјето на жените, бидејќи преку истите може рано да се откријат низа на заболувања и навремено да се излекуваат, вклучувајќи го и ракот на грлото на матката. Пристапот е значаен и за соодветно водење на здрава бременост, бидејќи предвидено е за време на бременоста жените да остварат минимум осум посети кај матичен гинеколог со што навремено можат да се откријат нарушувањата на здравјето на бремените жени и промени кај плодот. Стапката на смртноста од карцином на грлото на матката кај жените бележи пораст, а во исто време Министерството за здравство го намалува планираниот опфат на жените со Програмата за скрининг на рак на грло на матката. Имено во 2011 година стапката на смртноста изнесува 1,5 на 100.000 жени, додека во 2014 изнесува 4,1. Владата на Р. Македонија го намали буџетот за Програмата  за организиран скрининг на карцином на грло на матка за 2017 година за 2.950.000 денари во споредба со Програмата за 2016 година. Ова намалување се должи на  намалениот предвиден опфат на жени со оваа Програма во 2017 година. Имено со Програмата за 2017 година се предвидува намалување на бројот на жени на кои ќе им биде направен ПАП тест за 10.000 жени. 

Во однос на бројот на жени умрени од ракот на грлото на матката во РМ за периодот 2008-2016 година, се констатира дека во просек секоја година умираат 35 жени, додека во 2016 умреле  47  жени 3.8 жени на 100000 жени. 
Жените исто така не се соодветно опфатени со посетите од страна на патронажна сестра за време на  бременоста и во периодот по породувањето.Податоците од ромските заедници, укажуваат дека за време на бременоста жените воопшто не се посетени од патронажна сестра, а по породувањето се бележат една до две посети. Дополнително на тоа, Министерството за здравство од Програмата за активна здравствена заштита на мајките и децата ги избриша одредбите со кои беа регулирани бројот и содржината на патронажните посети, па така во моментот не постои ниту еден правен документ кој ја регулира реализацијата на овие посети. Посетите се од особена важност за унапредување на здравјето на жените во време на бременоста, како и за здравјето на новороденчињата. Министерството за здравсво извести дека е во тек подготовка на посебен документ – подзаконски акт кој ќе ги регулира бројот и содржината на патронажните посети. 


2.5 Жени во рурални средини 

Формалната вработеност на жените во земјоделството, шумарството и водостопанството е 20,3% од вкупниот број на вработени жени во Република Македонија, а според податоците за неплатени семејни работници - 64% се жени. Нееднаквоста во вработувањето е најчесто резултат на неформалната работна сила, недостатокот на земјиште и/или сопственоста, традиционалните норми во руралните средини и ограничената поддршка за руралните жени во пристапот до ресурси (информации, советодавни услуги, субвенции, финансии и развој на вештини).

Реформите во образованието, реформите во правната регулатива и подигањето на јавната свест кај женскиот пол, со отпочнување на образованието на младите од најмала возраст , улогата на нотарите при вршење на пренос на правата на недвижностите и поголемата информираност на договорните страни, со постепено надминување на традицијата /обичајните со законските норми , резултираат со зголемување на процентот на жени запишани како сопственици на недвижности во РМ. Колку за споредба, во РМ процентот на жени запишани како сопственици на недвижности, од 16,63 % во 2015 година е зголемен , и сега изнесува 28,33%.

 Еден од најкрупните проблеми кои сериозно го загрозува опстојувањето на рураните заедници е недостаток на младо работоспособно женско население. Подобрениот квалитет на живот, поголемите можности на пазарот на трудот и поголемиот број на развиени социјални услуги ги мотивира миграциски движења од женската популација од селата во градот. Во насока на надминување на овој голем социолошки и структурен проблем на руралните средини што има директно влијание на формирањето на нови семејства и одржливост на самите средини воопшто ќе се воведе континуирана поддршка за активен женски член во земјоделското домаќинство кое ги исполнува следниве услови: 

· возраст до 40 години за стекнување на правото на поддршка,

· е член на земјоделско стопанство во брак со друг член на семејството и

· мајка на најмалку едно дете,  е невработена, домаќинка и активно го одржува земјоделското

· домаќинство,  живее во населено место со помалку од 200 жители.

Годишниот износ на средства во висина од 70% од износот на минималната плата во државата ќе се исплаќа од периодот на раѓањето на првото дете до 50 годишна возраст како компензација на трудот во домаќинството и семејното земјоделско стопанство. Поддршката ќе биде реализирана како директни плаќања или покривање на износот на задолжително осигурување. Најчесто носител на семејното земјоделско стопанство е сопругот, додека жената која вообичаено исто така врши значајни должности во стопанството е невидлива во земјоделската статистика. Оваа состојба ја иницира важноста за создавање на поволни услови за економско јакнење на жените во областа на земјоделството и развојот на руралните средини.
Според анализата на Националната федерација на фармери, жените во руралните средини се соочуваат со следните проблеми: 

· Ограничената понуда на јавни услуги ги спречуваат жените да имаат пристап до голем број на можности, вклучувајќи го и економското зајакнување. Во 90% од планинските и 70% од низинските села, нема на располагање услуги за грижа на деца. За да се стигне до најблиската градинка потребно е да се пешачи 1,5 часа или повеќе. Всушност децата во многу рурални средини ретко кога одат во градинка.

· Немање пристап до образование, 23% од жените во руралните средини или воопшто не се образовани или пак имаат нецелосно основно образование. 

· Ниска стапка на вклученост на пазарот на трудот, 3 од 4 од жените во руралните области не се вработени. Младите жени во руралните области на возраст од 20-24 години (59%) и 25 – 29 години (43%) се соочуваат со највисока стапка на невработеност.Вкупно 64% од жените од руралните средини се официјално неактивни. Најчеста причина за неактивноста на руралните жени е зафатеноста со грижата за децата и домаќински обврски.47% од жените кои се невработени сепак работат (на пр. на семејните фарми, се занимаваат со занаетчиство или повремено работат за други лица), но нивната работа е најчесто неплатена.
· Ниска и нееднаква стапка на вклученост на жените од руралните средини во земјоделието, Само 38% од вработените во областа на земјоделството, ловот и шумарството се жени, вклучувајќи ги овде и сезонските работници. Жените заработуваат 33% помалку од мажите од истиот сектор. Многу активни жени од руралните средини (20%) работат на семејните имоти без да бидат платени, а многу малку од нив се и формално регистрирани како земјоделци. Мнозинството од овие жени  (58%) немаат личен доход додека кај помалку од 6% од семејствата тие се сопственици на своја куќа или обработливо земјиште. Наспроти ова, мнозинството мажи покрај личниот доход имаат контрола врз семејниот имот – кај скоро 80% од руралните семејства, сопругот или неговиот татко се сопственици ан семејната куќа, а кај 62% од семејствата тие се сопственици на обработливо земјиште.
· Немаат пристап до здравствени услуги, специјалистичките здравствени услуги се наоѓаат на растојание од 1,5 часовно пешачење од руралните села. Многу од жените од руралните средини (над 52% Македонки, 43% Албанки и 64% Турчинки) посетуваат гинеколог еднаш во 5 години или поретко, или пак, никогаш или само кога е неопходно. Покрај трошоците за превоз и услугите и културните норми и традициите наметнуваат пречки додека познавањата на јазикот и свесноста играат дополнителна улога.
2.6 Пристап до правда
Според Анализата за пристап на жените до правда од 2016 година на Здружението за еднакви можности – Еднаков пристап, спроведена е анкета за прситапот на жените до правда и правосудниот систем од која се произлезени следните податоци: 

Согласно податоците на Министерството за правда Во 2016 година одобрени се 9 барања за бесплатна правна помош на жени жртви на домашно насилство, а 2 се одбиени. Во 2017  година 16 барања се одобрени, а 3 се одбиени. Министерството за правда во соработка со Адвокатската комора, Нотарската комора, Комора на медијатори и Комора на извршители квартално организира денови на бесплатен правен совет за сите граѓани за прашања од областа на медијацијата, адвокатурата, нотаријатот и извршувањето. 

3. Реализирани активности на Министерството за труд и  социјална политика 

Во текот на 2017 година беше формирана работна група со релевантните институции и граѓански организации за процесот на подготовка на активностите околу ратификација на Конвенцијата на Советот на Европа за спречување и борба против насилството врз жените и домашното насилство од 2011 година (Истанбулска конвенција). Законот за Ратификацја  на Конвенцијата на Советот на Европа за спречување и борба против насилството врз жените и домашното насилство е усвоен во декември  2017 година, а Конвенцијата стапи на сила на 1 јули 2018 година.. 

Исто така, отпочнат е процесот за воспоставување на Кризен центар за  силувани жени и девојчиња (одржан е координативен состанок со Министерство за здравство;  направени се информативни состаноци двете невладини организации, Отворена порта - Ла страда и За среќно детство кои досега даваа услуги во Центарот за жртвите на трговија со луѓе за споделување на информација; направен е увид во Центарот за лица жртви на трговија со луѓе заедно со претставник на УНДП и архитектот со цел да се видат потребите од адаптација и доуредување, притоа почитувани се процедурите за тајност на локацијата.)
Во рамки на одбележувањето на меѓународниот ден на правата на жените, Комисија за еднакви можности на жените и мажите при Собранието одржа седница на тема: „10 години од донесувањето на  Законот за еднакви можности на жените и мажите”, а на истата тема, во соработка со UN Women, се одржа и конференција, на која беа презентирани постигнатите резултати од донесувањето и имплементацијата на Законот за еднакви можности, како и предизвиците што следат во наредниот период. На конференцијата учествуваа претставници од владиниот и граѓанскиот сектор, претставници на Парламентот и меѓународни организации.

Одржана е завршна конференција на Твининг проектот „Поддршка за имплементација на родовата еднаквост”, на која беа презентирани постигнатите резултати на проектот. Проектните активности од овој проект, беа насочени кон зајакнување на капацитетите на сите засегнати страни од областа на родовата рамноправност, како и кон зголемување на ефективноста и подготвеноста на државата во оваа област. Согласно подготвената програма за обуки зајакнати се капацитетите на родовиот механизам на национало и локално ниво за ефективна комуникација и односи со јавност. Обуките се однесуваат на клучни и релевантни концепти за работата на министерствата, примена и важност на европското законодавство и концепт за унапредување на родовата еднаквост. Со овие обуки беа опфатени 150 лица. Во рамки на Проектот се изработија анализи на националното законодавство од областа на родовата еднаквост со препораки за потребни измени на постојното законодавство и усогласување со законодавството на ЕУ. Со цел практична размена на искуства беа реализирани две студиски посети (Велика Британија и Португалија).
Со цел подобрување на  законската регулатива во однос на заштитата од дискриминација,  започнат е процес на подготовка на нов текст на Законот за спречување и заштита од дискриминација.  Во соработка и со поддршка од Канцеларијата на ОБСЕ во Македонија, беше формирана и посебна  работна група која  работеше на утврдување на препораки за подобрување и унапредување на Законот за спречување и заштита од дискриминација. 

Со поддршка на ОБСЕ работната група го изготви предлог законот за спречување и заштита од дискриминација, кој е веќе во собраниска процедура. 

Министерството за труд и социјална политика – Сектор за еднакви можности во овој период исто така даде поддршка на UNDP Скопје за изработка на Анализа за состојбата со ЛГБТИ заедницата во Македонија. 

Министерството за труд и социјална политика во насока на спроведување на Програмата на Владата во Република Македонија 2017-2020 и Стратегијата за еднаквост и недискриминација 2016-2020, започна постапка за формирање на Национално координативно тело за еднаквост и недискриминација со цел промовирање на концепрот за недискриминација и еднакви можности и следење на состојбата на ова поле во сите сфери на општественото живеење. Во таа насока достави барања за номинирање на членови до институции и организациии за номинација на членови. Воспоставувањето на ова координативно тело ќе овозможи зајакнување на капацитетите, унапредување на работата и кординација на институциите, механизми за спречување и заштита од дискриминација како и на организациите и здруженијата на граѓани коишто имаат надлежности во спроведувањето на оваа Стратегијата.  
Проектот за родово одговорно буџетирање  поддржан од UN Women чија цел е воведување на родовата песпектива  во програмите и буџетите на буџетските корисници на централно ниво почна да се реализира во октомври 2017 година . Во текот на реализација на проектот спроведени се работилници за зајакнување на градење на капацитетите  на државните службеници  за вклучување на родовата  перспектива во креирањето на  политики и програми и буџети. Во овој проект вклучени се 7 министерства и една држава агенција: Министерство за одбрана -  програма   ,, Воена академија‘‘, Министерство за надворешни работи, - програма ,, К2- стручно оспособување‘‘ Министерство за образование и наука – програма ,, Програма за остварување и развој на дејноста во студенскиот стандард‘‘ , Министерство за економија – програма ,, Програма за конкуретност, иновации и претприемништво, Мерка 1. Поддршка на занаетчиството во република Македонија‘‘,Министерство за животна средина и просторно планирање – програма ,,  Програма за инвестирање во животната средина‘‘, Министерство за земјоделие, шумарство и водостопанство- програма ,,  Земјоделство и рурален развој‘‘ ,  Министерство за финасии  - програма,, Субвенционирање на станбен кредит преку реализација на проектите „Купи куќа, купи стан“ и „Купи куќа за млади“.и Агенција за млади и спорт програма ,, Стипендија за категорија спортист спортска надеж‘‘. Во овие министерства се формираа работни групи  за родово одговорно буџетирање  и се изготвија родово  буџетски изјави кои кои беа доставени до Министерство за финасии и Министерство за труд и социјална политика.
Во рамките на овој проект се и активности  со министерствата кои веќе се вклучени во процесот на Родово одговорно буџетирање. Во овој период се организираа работни средби за поддршка на ресорните министерства за спроведување РОБ за подготовка на годишните и тригодишните извештаи  за напредокот и влијанието на нивните програми врз родовата еднаквост во   Министерство за внатершни работи, Министерство за култура, Министерство за информатичко општество  и Агенција за поддршка за претприемништвото на Република Македонија  родово буџетските извештаи се завршени.

Во рамките на активности на проектот, во соработка со Клубот на пратеничките  се организираше работна средба со пратеничките  при Собранието на Република Македонија. Клучен акцент на работната средба беше ставен на родово одговорно буџетирање  како пристап или алатка која на  членовите на Парламентот  може да им послужи за да повикаат на зголемена  транспарентност на буџетски  одлуки, како и отчетност кон заложбите за родова еднаквост

Како позначајни достигнувања на проектот  се: 

-Родово одговорно буџетирање е вградено во Националниот акционен план за родова рамноправност [2018-2020] како приоритетна цел;

-Развиени се  8 родови буџетски изјави
, одобрени од ресорните министерства, од кои 7 се објавени на веб страната на соодветите  министерства:
-Поднесени се  5 извештаи за родово буџет поднесени за 2016 и 2017 година;

- 35 преставници од Единиците   на локалната самоуправа –    локални механизми за родова еднаквост   обучени да подготвуваат  годишни  извештаи врз основа на резултати; 
-Отворени се можности  за соработка  и вмрежување меѓу владите во регионот,  размена на искуства и добри практики;
-Се вклучи родовата перспектива во  Упатството за подготовка на стратешките планови;
-Се разви прирачник за чекорите  и пристапите  за Родово одговорно буџетирање;
-Се разви  Методологија за  примена на G- маркери, врз основа на наодите и препораките од Твининг проектот на МТСП со цел проценка на вклученоста на родовата перспектива во програмите на МТСП;
Како препораки од проектот може да произлезат:
1. Воведување  на родови прашања во реформата на управување со јавните финасии  во земјата, вклучувајќи фискални политики и закони кои се применуваат за буџетските корисници на централно и локално ниво.

2.Ресорните министерства при процесот на стратешко планирање да ги вклучат родово специфичните прашањаво клучните стратегии и  општите политики.

3.Зајакнување на капацитетите  на механизмите за родова еднаквост на локално и национално ниво  во следењето  и анализирањето на буџетот од родово аспект.

4. Подобрување на партиципативните процеси на централно и локално ниво и зајакнување на гласот на жените и на најранливите, преку директно зајакнување и oхрабрување.
Министерството за труд и социјална политика, Секторот за еднакви можности, преку канцеларија на Национален механизам за упатување на жртви на трговија со луѓе во текот на 2017 година, продолжи со соработка и координација со социјални работници од Центри за социјална работа (во 30 града на РМ), трудовите инспектори, Министерството за внатрешни работи/ Единицата за борба против трговија со луѓе и илегална миграција како и со  Центарот за лица жртви на трговија со луѓе со НВО.
Направено е обновување на листата на номинирани социјални работници и анализа на потребите од дополнителна обука, при што е констатирано дека социјалните работници имаат потреба од обуки за идентификација како и  методи и техники за водење на интервју со деца жртви на трговија со луѓе.
Во текот на 2017 година МТСП/НМУ координираше постапка на заштита на идентификувани 2 деца жртви на трговија со луѓе (1 момче, 13 години - со цел питачење и 1 девојче, 12 години - сексуална експлоатација, државјани на РМ) и 1 потенцијална жртва на трговија (18 години, државјанка на РМ).  Едното дете краток период е сметено во Центар за лица жртви на трговија со луѓе каде доби соодветна помош и поддршка, а  момчето е вратено во семајство. 
Министерството за труд и социјалн полтика активно учествување во тимовите за преговори за подготовка на протоколи за соработка во областа на   борба против трговија со луѓе помеѓу Владата на Република Македонија и Владата на Република Косово  и со Владата на Црна Гора.

Со поддршка на УНДП во Центар за лица – жртви на трговија со луѓе во тек е реновирање и адаптирање на тоалет за лица за посебни потреби.  
Минстерството за труд и социјална политика во согласност со  приоритетните активности предвидени во реформскиот План 3-6-9 на Владата на Република Македонија започна со постапка за формирање на мобилните тимови за идентификација на ранливи категории, вклучително и жртви на трговија со луѓе. Мобилните тимови се формираат во соработка со Министерството за внатрешни работи и здруженијата на граѓани во четири града: Скопје, Битола, Гевгелија и Коуманово. 

Целта на овие тимови е подобрување на идентификацијата преку проактивно дејствување во откривањето и спречувањето на трговијата со луѓе. Улогата на овие тимови е работа со ранливи категории на граѓани, вклучително и жртви на трговија со луѓе, идентификација на претпоставената жртва како жртва на трговија со луѓе, првично упатување и утврдување на идентитетот, рана проценка на ризикот, давање информации за можноста за вклучување на жртвата во програма за помош и поддршка и слично.

4. Реализирани активности и постигнат напредок од страна на институциите и општините за 2017 година по клучни области 
4.1 Образование 
Согласно елиминирањето на стереотипите и дискриминаторските практики во текот на 2017 година Министерството за образование и наука повлече од употреба два учебника во кои беше нотирана дискриминација по различни основи. Имено, министерот за образование и наука со решение формираше Комисии за давање предлог за повлекување од употреба на одобрен учебник, учебникот „Општество“ за четврто одделение и за учебникот „Граѓанско образование“ за осмо одделение во основно образование. Така на пример во учебникот „Граѓанско образование“, Комисијата нотираше дека во делот за правата на жената на страна 34 од учебникот, се врши дискриминација на жената врз основа на здравствената состојба, физичка и интелектуална попреченост, дискриминаторски се и ставовите за жените кои не можат да имаат деца, односно не се мајки. Во учебникот се забележува и дискриминација на жената врз религиска основа.
Согласно чл. 6 став 4 и 5 од Законот за еднакви можности на жените и мажите  („Службен весник на РМ“ бр.6/12 и  бр.166/14) Министерството за труд и социјална политика во соработка со Министерството за образование и наука имаат обврска да вршат редовна анализа  на содржините на наставните планови, програми и учебници од аспект на унапредување на еднаквите можности на жените и мажите. Ваквата обврска произлегува од  Стратегијата за демографски политики на РМ  2015-2024, како и од Стратегијата за родова еднаквост 2013-2020.
Во насока на ефективно спроведување на анализата беше формирана работна група со претставници од Министерството за труд и социјална политика, Бирото за развој на образованието, Педагошката служба и Секторите за основно и средно образование-МОН, Центарот за стручно образование и обука, како и наставници од основно и средно образование. Работната група започна со анализа на наставната програма и учебникот по македонски јазик за втро одделение.
МОН креира родово сензитивни индикатори (квалитативни и квантитативни). Квантитативните се однесуваат на бројот на стипендии и износот/буџетот издвоен соодветно за девојчиња и момчиња студенти. Квалитативните индикатори се однесуваат на изборот и студиска програма за студирање која влијае на вработливоста на студентите. 

Министерството за одбрана забележа пораст на процентот на пријавени кандидатки за упис на Воената академија за 20%. 

4.2 Пазар на труд и економско јакнење на жената 
Политиката на вработување во Република Македонија се дефинира во  повеќе стратешки документи: Национална стратегија за вработување на РМ до 2016-2020 година, Национален акциски план за вработување на млади лица, акциските  планови за намалување на сивата економија, итн. Активните мерки и услуги се дефинираат на годишно ниво во оперативните планови за услугите на пазарот на трудот и активни програми и мерки за вработување Во 2017 година Агенцијата за вработување учествуваше во проектот „Вклучување на жени од етнички заедници на пазарот на трудот“. Ваквиот проект е финансиран од Европската унија, управуван од Секторот за централно финансирање и склучување договори и имплементиран од Меѓународната организација CARE Германија/Луксембург и Женската граѓанска иницијатива АНТИКО. Проектот е во рамките на ЕУ повикот: Поттикнување на социјалното вклучување. Целта на проектот е да се постигне инклузивен пазар на трудот во Македонија, каде што сите граѓани, вклучувајќи ги и оние од ранливите категории, ќе имаат еднакви можности за пристап до ресурси. Проектот ќе придонесе за постигнување на општата цел: да се зголеми пристапот и присуството на жените од етничките малцинства во пазарот на трудот  во Македонија, преку зајакнување на нивните потенцијали за вработување и креирање на поволна општествена средина за таа цел. Во рамките на овој проект спроведена е обука „Родова едукација“ на која учествувале 11 вработени од Централната служба, од Центрите за вработување од Скопје, Битола, Куманово, Тетово и Штип. 

Центарот за вработување на Град Скопје по барење на Црвен Крст на РМ има повикано над 200 лица жени од евиденцијата на невработени, од нив 40 лица биле вклучени на неколкумесечна обука.
Центарот за вработување од Битола во периодот 2016-2017 година учествувал во проектот „Вклучување на жени од етнички заедници на пазарот на трудот. Во рамките на проектот „Таа гради иднина“, финансиски подржан од ЕУ а во соработка со Меѓународната организација CARE Германија/Луксембург и Женската граѓанска иницијатива АНТИКО и Женската граѓанска иницијатива КЛЕА од Битола, реализирана е тренинг програма со следните обуки: Изучување на англиски и германски јазик, Општи животни вештини, комуникација и меки вештини, Кариерно советување, Основи за развој на бизнис и самовработување. Исто така, Центарот за вработување од Битола учествувал во проектот Креирање на локална стратегија за социјална инклузија на жени и млади во рамки на Македонска активна платформа за социјална инклузија.
Центарот за вработување од Тетово по покана на организацијата Женски форум од општина Тетово, учествувале на првата работилница на тема Стратегија за социјална инклузија на млади и  жени од општина Тетово во рамки на проектот Македонска активна платформа за социјална инклузија, подржан од ЕУ со средства од ИПА компонентата за развој на човечки ресурси.

Центарот за вработување од Охрид има одржано панел дискусија со наслов „Секој може и има право да биде вработен“.
Центарот за вработување од Кочани во соработка со граѓанските организации Авена и Светла иднина од Кочани одржале работилница со цел да се запознаат Ромите од подрачјето на општина Кочани со Оперативниот план за 2017 година и да им се укаже на поволностите кои се нудат за отпочнување на сопствен бизнис и за разни обуки и субвенции при вработување. На работилниците особено биле потенцирани поволностите за вработување на жени Ромки со цел активно вклучување на пазарот на трудот.

Од аспект на економско зајакнување на жената и нејзина поголема еманципација од особено значаење е промовирањето на женското претприемништво. Министерството за економија во текот на 2017 година финансиски го поддржа женското претприемништво. Од вкупно 36 апликации за субвенционирање на претпријатија, во сопственост и управувани од жени, 18 апликантки ги исполниле условите и со истите министерството склучило договор за субвенционирање на трошоците.  Со Програмата за поддршка на претприемништвото, конкурентноста и иновативноста на малите и средните претпријатија за 2017 година предвидени беа 13 мерки и програмски активности кои имаат за цел промоција и поддршка на претприемништвото во РМ, зголемување на конкурентноста на постојните претпријатија и генерирање на нови работни места. Со програмските активности опфатени се повеќе целни групи, за кои не се води родово разделена статистика (со исклучок на ваучерскиот систем на советување), како што се малите и средни претпријатија, потенцијалните претприемачи, старт ап фирми, наставници и професори, студенти, локални консултанти, жени претприемачи и други целни групи. 

 Со Оперативниот план за услугите на пазарот на труд и активните програми и мерки за вработување за 2018 година, се утврдуваат услугите и програмите за вработување кои ќе се спроведат за да се подобри функционирањето на пазарот на трудот, да се поддржи создавање на нови работни места и да се зголеми вработливоста на лицата. 

 Улогата на Агенцијата за поддршка на претприемништво на Република Македонија, во реализација на мерката самовработување е посебно изразена во делот на изработката на одржливи бизнис планови, што се реализираат преку овластени консултанти вклучени во Националниот Каталог на консултанти при програмата за Ваучерско советување. Програмата за ваучерско (субвенционирано) советување нуди подршка на  потенцијалните претприемачи и на постојни претпријатија кои сакаат да  реализираат некоја бизнис идеја. Ваучерскиот систем на советување го подржува обезбедувањето услуги на советување и развој на деловна активност во форма на плативи ваучери. Ваучерите им дозволуваат на корисниците да изберат овластени 

советници според мониторингот и методологијата одобрена од АППРМ. Помошта за самовработување се обезбедува бесплатно на невработените, додека поддршката за мали и средни претпријатија е во вид на соодветен грант, односно 50% учество на клиентот и 50% субвенција.

Во насока на унапредување на еднаквите можности општина Берово во текот на 2017 година вклучила повеќе од 40 жени со Програмата за субвенционирање во земјоделството. 

Во насока на унапредување на еднаквите можности општина Аеродром со Програмата за менторирање има  отворено центар за ран детски развој  за деца на возраст од три до шест години во кој не се наплаќа надомест за престој на децата. 
Општина Богданци во текот на 2017 година, почитувајќи го принципот на еднаквите можности, воведува мерки за грижа и заштита на самохраните родители-мајки и родители на деца со посебни потреби преку згрижување на децата на самохраните родители со ниски месечни примања.
Општина Велес во рамките на општината функционира Канцеларијата за поттикнување на свеста за женското претприемништво. Општината го промовира моделот на успешни жени (поддршка и промоција на авторски дела на жени од ликовната, литературната и друга уметност).

4.3 Здравство и Социјална заштита 
Работната група формирана при министерството за здравство изготви поголем број на упатства поврзани со пренаталната здравствена заштита , меѓу кои и Упатство за менаџмент на постпартална хеморагија , детекција на ризични состојби во бременоста и др. Упатството е презентирано пред здружението на гинеколози и е одобрено и се планира наскоро да отпочне неговата имплементација. 

Здравствената заштита на жените во репродуктивниот период се обезбедува преку мрежа на здравствени установи на сите три нивоа на здравствена заштита. На примарно ниво пренаталната здравствена заштита во Република Македонија ја обезбедуваат гинеколозите , како и патронажните сестри. Примарната здравствена заштита на бремените жени ја спроведуваат  матичните гинеколози и во 2016 година во јавниот сектор работеле вкупно 141 лекар или 1 лекар на околу 3600 жени  во репродуктивен период. Процентот на бремени жени кои имаат пристап и користат пренатална и постнатална здравствена заштита е релативно висок и се движи околу 90% . 

Породувањата со стручна помош се одржуваат на високо ниво(99.9%). 

Патронажната служба спроведува патронажни посети во домот на родилката по напуштање на породилиштето . Бројот на бремени жени кои имаат пристап и користат постнатална здравствена заштита (посети од патронажни сестри) изнесува околу 83%. 
Министерството за здравство воведе повеќе мерки за зголемување на достапноста до здравствена заштита за бремени жени, особено до ранливите групи жени кои се соочуваат со финансиски бариери , односно овозможени се бесплатни прегледи во тек на лабораториски прегледи во тек на бременост, поврзани со бременост, бесплатно породување за бремени неосигурани жени, жени Ромки, жени од социјално ранливи категории и лица без идентификација и бесплатно болничко лекување на доенчиња од неосигурани мајки, жени Ромки, жени од социјално ранливи категории и лица без идентификација, а бремените кои се здравствено осигурани се ослободени од партиципација за здравствени услуги поврзани со бременоста, на сите нивоа на здравствена заштита. Во 2015 година е укината партиципацијата за здравствени услуги во текот на бременоста( микробиолошки брис, лабораториски прегледи на крв и урина, уринокултура, PRISCA тест за откривање на генетски аномалии), а трошоците се покриени со годишните програми кои ги спроведува Министерството за здравство: Програмата за партиципација на МЗ ( за осигурени жени) и со Програмата за мајки и деца ( неосигурани жени) . Оваа мерка го олеснува пристапот до овие услуги на ранливите групи жени . 

Здравствената заштита на деца од 0-6 години ја обезбедуваат превентивните тимови  ( мониторирање на растот и развојот и заштита од заразни заболувања) и патронажните служби( поддршка на семејствата со мали деца за промоција на здравјето) . Здравствената заштита и лекувањето на болните деца се спроведува преку работата на матичните лекари / педијатри како и педијатриските одделенија во рамките на болничкото лекување. Во 2016 година, превентивните тимови извршиле во просек 2,8 прегледи по доенче. 
Патронажната служба со патронажни посети опфатила 80% од новородените со просек од 2.2 посети по новородено и 4.5 посети по доенче. 

Заради заштита од заразни болести во Република Македонија се спроведува задолжителна имунопрофилакса и хемиопрофилакса согласно законот за заштита на населението од заразни болести
 и правилникот за имунопрофилакса, хемиопрофилакса 
, лицата кои подлежат на овие мерки, начинот на изведување и водење на евиденција и документација) . 

Табела: Процент на деца на 1-годишна возраст кои добиле целосна имунизација за туберколоза , дифтерија, пертусис, тетанус , полио и сипаници
	Вакцина / година 
	2011
	2012
	2013
	2014
	2015
	2016

	Дифтерија 
	95,9
	94,7
	98,2
	95,4
	91,3
	95,3

	Тетанус
	95,9
	94,7
	98,2
	95,4
	91,3
	95,3

	Пертусис
	95,9
	94,7
	98,2
	95,4
	97,3
	95,3

	Полио
	97,0
	96,9
	97,9
	95,6
	92,1
	95,3

	Мали сипаници
	96,8
	96,1
	96,1
	93,3
	88,8
	82,1


Извор : Институт за јавно здравје на Р.Македонија 

Во рамките на Програмата за рано откривање на рак, се организира скрининг на жени на возраст од 24-60 години.
Сите гинеколози (кои имаат договори со Фондот за здравствено осигурување) се ангажирани во скрининг за рано откривање на ракот на грлото на матката. Тие се обврзани да испраќаат покани на жените за да бидат опфатени со скринингот. Функционирање на мобилната гинеколошка единица е предвидено, особено за руралните области каде што живее најранливата популација (невработени, ниско образование, без здравствено осигурување, Роми итн.). Активноста  ја спроведуваат здравствените установи во соработка со НВО. Институтот за јавно здравје изготви едукативен материјал за мотивирање на жените да бидат вклучени во скринингот. ИЈЗ редовно изготвува квартални и годишни извештаи и истите ги доставува до Министерството за здравство.

Во предлог план за програмски задачи според Националната годишна програма за јавно здравје во 2017година, Институтот за јавно здравје преку Секторот за промоција, анализи и следење на незаразни болести, предвиде активности со цел за инкорпорирање на принципот за еднакви можности на жените и мажите. Имено, скоро сите податоци и анализи се направени со приказ на состојбите според пол. Министерство за здравство во соработка со Институтот за јавно здравје има подготвено: извештај за здравјето на населението во Република Македонија за 2016г. изготвен во 2017г., Анализа на болнички морбидитет во 2016, Извештај за остварување на Програмата за систематски прегледи на ученици и студенти во РМ во 2016/2017, Здравствена карта на РМ во 2016.

Согласно Програмата за рана детекција на малигни заболувања во Република Македонија за 2017 година и активностите предвидени со Програмата за рано откривање и спречување на ракот на грлото на матката во Република Македонија, беше предвидено со скринингот на ракот на грлото на матката да бидат опфатени жени на возраст од 46-60 години како и жени на возраст од 36-45 години кои во текот на 2016 година не направиле ПАП-тест. Според проценката на Државниот завод за статистика (на 30.6.2016), вкупниот проценет број жени на возраст од 35-59 години во Република Македонија изнесува 361414, додека возрасната група од 46-59 години е застапена со 211141 жени.  Податоците во целост се достапни на линкот: http://iph.mk/wp-content/uploads/2018/01/Godisen-izvestaj-za-skrining-Ca-PVU-2017-003.pdf. 

Изготвен е посебен формулар за електронска регистрација за ПАП тест. Истиот ќе биде стaвен во функција откако ќе се финализира протоколот. 

Во 2017 година направена е евалуација на програмите за третман и грижа на лица кои употребуваат дрога во која се адресирани покрај другото и сите предизвици и препораки поврзани со родовите прашања кај популацијата која користи дроги, а извештајот од евалуацијата е достапен на веб страната на МЗ. 

Планирано е во 2018 година да се направи нов закон за прекинување на бременоста при што ќе се имаат во предвид мислењата и заклучоците од Комитетот за човекови права. Процесот се води транспарентно и во координација и комуникација со невладиниот сектор со цел да се обезбедат соодветни решенија. 

Согласно програмата на Владата на РМ планирано е во периодот на мандатот на оваа Влада барем еден вид на орална контрацепција да биде ставен на позитивната листа.  
Согласно Националниот план за акција за родова еднаквост 2018-2020  кој е стапен на сила предвидено е воведување на сеопфатно сексуално образование . 

Општина Аеродром Во  текот на месец октомври 2017 година спровела кампања за подигање на свеста на жените за борба против ракот на дојка. Во истиот месец е одбележан и Светскиот ден на полесно справување со менопаузата како и Светскиот ден на остеопоразата. 

Град Скопје континуирано функционира првиот Семеен центар кој вклучува интегриран пристап во третирањето на сите инволвирани чинители во семејното насилство, вклучувајќи ги истовремено жените и децата - жртви на семејно насилство како и сторителите на семејно насилство.
Општина Делчево го реализираше Проектот „Бесплатни превентивни прегледи за жителите на општина Делчево“,  менторската програма  и МАПСИ (Македонска активна платформа за социјална инклузија) проектот за изработка  на Локална  стратегија за социјална инклузија на жени и млади.

Во текот на 2017 година општина Дојран има спроведено работилници за семејно насилство и едукација на возрасни, но и на ученици за препознавање на семејното насилство и заштита од него. Иницирани се активности за отворање на шелтер центри и/или безбедна куќа за жените – жртви на семејно насилство.
Општина Кочани во текот на 2017 година воведува родово сензитивни мерки во Програмата за социјална, здравствена и детска заштита и во Програмата за спорт. Во Програмата за социјална, здравствена и детска заштита општината определила финансиски средства во висина од 30.000 денари за рано откривање на тешки болести кај социјално ранливите категории. За Програмата за спорт  издвоени биле 40.000 денари заради поддршка за формирање на женски клубови и здруженија. Износ од 100.000 денари општината издвоила за Програмата за уредување на градежно земјиште во насока на прилагодување и олеснето движење на инвалидизирани лица и колички за бебиња како во централното така и во градското подрачје.

Општина Струмица во 2017 година спроведе истражување на состојбите на територијата на Струмица во однос на малолетничките бракови и превенција од истите. Исто така Во соработка со Хера општината спроведе активности од Проектот „Заштита од дискриминација на ЛГБТИ на локално ниво“.
Во текот на 2017 година Општина Штип потпиша меморандум за соработка  со Фондацијата „Елена Лука“ од што произлезе соработка во реализиација на проект„ Економско зајакнување на самохрани мајки“ Според проектот беше распишан оглас кој траеше од 8 март до 8 мај. Улогата на координаторот за еднакви можности беше да се идентификуваат потенцијални кандидатки, самохрани мајки и да им се помогне во подготовката на документацијата за апликација на повикот. По аплицирањето на неколку кандидатки беше избрана жена самохрана мајка на три дечиња која има сопствен мал бизнис -  салон за убавина. На кандидатката и беа доделени средства во износ од 100.000 денари. во рамки на проектот „Заштита од дискриминација на локално ниво“ спроведуван од страна на ХЕРА- Асоцијација за здравствена едукација и истражување
4.4 Зајакнување на капацитетите / Обуки 
Заводот за социјални дејности преку Програма за континуирана едукација на стручните работници во установите за социјална заштита изготвена од ЈУ ЗСД-Скопје за 2017 година, за Модулот бр. 16, под наслов „Родова рамноправност во социјалната заштита“ спроведе 3 обуки во кои се обучени 54 учесници од кои 43 жени и 11 мажи.

Во Министерството за внатрешни работи во систематизацијата на работни места предвидена е организациската единица „Одделение за обука и развој на персоналот и застапеноста на заедниците и еднакви можности на половите“ во чии рамки предвидено е место главен советник и советник за развој на персонал и застапеност на заедниците и еднакви можности на половите. 
Согласно Стратегијата за родова еднаквост 2013-2020 и Акцискиот план за родова еднаквост 2013-2016 Министерството за информатичко општество и администрација во соработка со Министерството за труд и социјална политика изработи модули за родова еднаквост. Е-обуката за родова еднаквост е достапна за вработените во државната администрација преку електронскиот систем за управување со учењето (СУУ/LMS). Интенцијата е секој вработен во администрацијата задолжително да ја заврши Е-обуката за родова еднаквост. Планирано е процесот да биде спроведен во две фази, односно во првата фаза да се задолжат административните службеници вработени во органите на државната управа и да им се препорача на административните службеници вработени во единиците на локалната самоуправа да ги проследат Е-модулите за родова еднаквост, додека пак во втората фаза, на почетокот на 2019 година да се препорача на сите институции од јавниот сектор да ги задолжат административните службеници од нивните институции да ја проследат обука.

Општина Неготино Во соработка со центарот за социјални услуги при општината и СОУ Св. Кирил и Методиј, во текот на 2017 година, спроведен е проектот „Еднаквост на жените и покажување на нивната непроценлива вредност“ поддржан од Германското друштво за меѓународна соработка-ГИЗ. Целта на ваквиот проект е подигање на свеста на младите за родовата еднаквост и недискриминацијата. Исто така, во насока на унапредување на еднаквите можности општина Неготино организира одржување на работилница на тема „Промовирање на еднаквоста и почитување на различноста меѓу луѓето“.

4.5 Показател на успешна институција/општина за 2017 година во областа на унпредување на еднаквите можности и родовата еднаквост 
Агенцијата за аудио и аудиовизуелни и медиумски услуги е пример за успешна институција за 2017 година во областа на родовата еднаквост преку реализирање на голем број на анализи за констатирање на реалните проблеми на жените и нивното претставување во медиумите. 

Почнувајќи од 2012 година, а врз основа на членот 17 од Законот за еднакви можности на жените и мажите од 2012 година („Службен весник на Република Македонија“ бр. 6/2012), Агенцијата за аудио и аудиовизуелни и медиумски услуги еднаш годишно подготвува анализи на родовите прашања и на претставувањето и прикажувањето на жените и мажите во програмските концепти и содржини на средствата за јавно информирање за кои е надлежна. Истражувањето на родовите прашања во медиумите за 2017 година, направено врз примероци од изданија на дневно-информативни емисии и емитувани рекламни спотови, заврши на 29 декември 2017. 

Анализата на третманот на родовите прашања, направена врз примерок од вестите, резултира со следниве заклучоци:

-
Темите кои можат да бидат обработувани од родов аспект не се препознаваат од новинар(к)ите и од ТВ куќите;

-
Родовите прашања и теми имаат ниско ниво на застапеност во дневно-информативните изданија;

-
Продолжува трендот на користење машки граматички род како универзален во претставувањето на професиите и функциите на жените, професионално ангажирани или соговорнички во  вестите;

-
Постои отсуство на воведување на родовата перспектива во прилози кои можат да бидат обработени на тој начин;

-
И покрај тоа што бројот на уреднички и уредници е речиси изедначен, а новинарките во примерокот за анализа на родовите прашања се застапени во поголем број, сепак бројот на соговорнички е помал од бројот на соговорници;

-
Иако се забележува поголемо присуство на новинарките во медиумите, не се забележува позитивен тренд во однос на третманот на родот од страна на медиумите, но онаму каде што бројот на уреднички е поголем, забележлив е делумно позитивен тренд во однос на третманот на родот;

-
Мажите, носители на високи јавни функции, се јавуваат во повеќе различни прилози на ниво на дневно издание на вестите, најчесто во улога на соговорници.

Заклучоците од анализата на прикажувањето на жените и мажите, спроведена врз примерок од реклами, се:
-
Постои одредена изедначеност во поглед на застапеноста на мажи и жени актер(к)и во рекламите. Исто така, има одредена еднаквост и во однос на гласот на субјектите кои говорат во рекламите, особено во рекламите наменети за македонскиот/регионалниот пазар, додека за рекламите наменети за светскиот пазар, гласовите на машките субјекти доминираат. Во поглед на нараторството забележлива е доминација на машкиот глас и кај рекламите наменети за светскиот и за македонскиот пазар;

-
Традиционалното претставување на родовите улоги е најчесто при рекламирањето на средства за чистење на домот и перење алишта и најчесто се однесува на женските улоги, додека мажите традиционално доминираат во реклами во кои се прикажани спортски активности;

-
Се забележува отсуство на повозрасни лица, особено во рекламите наменети за странскиот пазар. Најзастапена возрасна група се жените и мажите на возраст од 18-30 години, а најмалку застапена, поточно речиси целосно незастапени се оние кои се на возраст над 45 години; 

- Во рекламите, пораката што може да се извлече, е важноста која се придава на физичкиот изглед и на виталноста и кај мажите и кај жените.

Како и сите претходни, и истражувањето од 2017 година е објавено на веб страницата на АВМУ
 на македонски, албански и англиски јазик и е доставено до Собранието на Република Македонија и до Министерството за труд и социјална политика со цел да бидат искористени при креирањето политики. Неговата популаризација се одвива во почетокот на 2018 година, заедно со мета-анализа во која се даваат споредбени показатели од петте претходни истражувања 2012-2016 (онаму каде што споредбата е можна) за да се види какви се трендовите во третманот на родовите прашања и прикажувањето и претставувањето на жените и мажите во програмите на националните телевизии низ годините
. Освен ова, направено е вкрстување со показатели од други истражувања и анализи на Агенцијата со цел - важноста што во медиумскиот одраз на реалноста им се дава на родовите прашања - да се смести во поширок контекст. Станува збор за анализите на структурата на вработените во аудиовизуелниот сектор и истражувањата за ставовите на публиката за радио и телевизиските програми кои АВМУ ги изработува секоја година. Исто така, за првпат се дадени и податоци за родовата структура на сопственоста на телевизиите. Во моментов на пишување на извештајот, се работи на публикациите на македонски, албански и англиски јазик во кои ќе биде објавена оваа мета-анализа заедно со збирката истражувања на родовите направени во периодот од 2012 до 2016 година, како и на публикацијата, исто така, на трите јазика за истражувањето за 2017 година.
Во 2017 година, собраниската Комисијата за еднакви можности на жените и мажите расправаше за „Родот во телевизиските програми: Извештаи од истражувањата на третманот на родовите прашања и на прикажувањето и претставувањето на жените и на мажите во програмите на радиодифузерите во 2016 година“, кој потоа беше усвоен од Собранието на РМ.

6. Постигнати значајни резултати за 2017 година и приоритети за 2019 година   
Постигнати значајни резултати за 2017 година
· Ратификација на Конвенцијата за спречување и борба против насилството врз жените и домашното насилство во Република Македонија (Истанбулската Конвенција);  

· Воведување на концептот на родово одговорно буџетирање; 
· Подобрување на состојбата со родова еднкавост во поедничените области и намалување на дискриминацијата по пол; 
· Започнување на процесот на грижа за децата и пренесување на товарот од жените кон општеството преку зголемување на капацитетите и обезбедување на различни форми на згрижување на децата. 

Приоритети за 2019 година: 

· Достапни и квалитетни услуги во поглед на сексуалното и репродуктивно здравје; 
· Продолжување и финализирање на процесот на грижа за децата и пренесување на товарот од жените кон општеството преку зголемување на капацитетите и обезбедување на различни форми на згрижување на децата;  

· Воведување на мерки за балансирање на работата и семејството;  

· Зголемување на стапката на учество на жените на пазарот на труд и воведување на специјални мерки за економско јакнење на жените и руралните жени; 
· Почитување и имплементација на приоритетите и целите од Националниот акциски план за родова еднаквост 2018-2020 и ефикасна имлементација на Законот за еднакви можности на жените и мажите; 
· Почитување и имплементација на приоритетите и целите од Националниот акциски план за имлементација на Конвенцијата за спречување и борба против насилството врз жените и домашното насилство во Република Македонија (Истанбулската Конвенција);  
· Продолжување со имплементација на концептот на родово одговорно буџетирање. 
Во прилог се доставува листа со институции и општини со детални извештаи за нивната работа за 2017 година. 

***

� http://www.esem.org.mk/pdf/Sto%20rabotime/2017/1/Soopstenie%20za%20mediumi_Zdravstvo.pdf


� �HYPERLINK "http://morm.gov.mk/?page_id=2749&lang=mk"��http://morm.gov.mk/?page_id=2749&lang=mk�


�HYPERLINK "http://mfa.gov.mk/images/Strateski_plan_budjet_i_nabavki/Rodovo-budzetska-izjava.pdf"��http://mfa.gov.mk/images/Strateski_plan_budjet_i_nabavki/Rodovo-budzetska-izjava.pdf�


�HYPERLINK "http://mon.gov.mk/index.php/dokumenti/strateshki-plan"��http://mon.gov.mk/index.php/dokumenti/strateshki-plan�


�HYPERLINK "http://www.economy.gov.mk/docs/izvestai"��http://www.economy.gov.mk/docs/izvestai� 


�HYPERLINK "http://www.ams.gov.mk/images/%D0%90%D0%9C%D0%A1-%D0%A0%D0%9E%D0%94%D0%9E%D0%92%D0%90_%D0%91%D0%A3%D0%8F%D0%95%D0%A2%D0%A1%D0%9A%D0%90_%D0%98%D0%97%D0%88%D0%90%D0%92%D0%900001_0001.pdf" \t "_blank"��http://www.ams.gov.mk/images/%D0%90%D0%9C%D0%A1-%D0%A0%D0%9E%D0%94%D0%9E%D0%92%D0%90_%D0%91%D0%A3%D0%8F%D0%95%D0%A2%D0%A1%D0%9A%D0%90_%D0%98%D0%97%D0%88%D0%90%D0%92%D0%900001_0001.pdf�


�HYPERLINK "http://www.moepp.gov.mk/?page_id=13453"��http://www.moepp.gov.mk/?page_id=13453� ��HYPERLINK "http://www.mzsv.gov.mk/files/rodova%20ednakvost.pdf"��http://www.mzsv.gov.mk/files/rodova%20ednakvost.pdf�





�(  ,,Сл. Весник на РМ ,, бр. 66/04, 139/08. 99/09, 149/14, 150/15 и 37/16)


� (,,Сл. Весник на РМ ,, бр. 177/15)


� Достапни на: � HYPERLINK "http://avmu.mk/%D0%B0%D0%BD%D0%B0%D0%BB%D0%B8%D0%B7%D0%B8-%D0%B7%D0%B0-%D1%80%D0%BE%D0%B4%D0%BE%D1%82-%D0%B2%D0%BE-%D1%82%D0%B5%D0%BB%D0%B5%D0%B2%D0%B8%D0%B7%D0%B8%D1%81%D0%BA%D0%B8%D1%82%D0%B5-%D0%BF%D1%80%D0%BE/" �http://avmu.mk/%D0%B0%D0%BD%D0%B0%D0%BB%D0%B8%D0%B7%D0%B8-%D0%B7%D0%B0-%D1%80%D0%BE%D0%B4%D0%BE%D1%82-%D0%B2%D0%BE-%D1%82%D0%B5%D0%BB%D0%B5%D0%B2%D0%B8%D0%B7%D0%B8%D1%81%D0%BA%D0%B8%D1%82%D0%B5-%D0%BF%D1%80%D0%BE/�.


� Истражувањето од 2017 година беше промовирано на 1 март 2018 г. на посебен настан во Агенцијата, а на 28 март, на првиот јавен состанок на АВМУ за 2018 година, беше промовирана и Збирката истражувања со мета-истражувањето. 

